
	Ի կատարումն ՀՀ վարչեպետի 17.05.2021թ. № 02/16.4/16187-2021 հանձնարարականի՝ ուսումնասիրելով  «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով նախատեսվում է Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացման նպատակով Առողջապահության նախարարությանը ՀՀ կառավարության պահուստային ֆոնդից հատկացվել է 2,910,000.0 հազ դրամ` բանկային վճարային քարտի միջոցով:
 Հաշվի առնելով, որ ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդն առաջին կիսամյակում և ինն ամսում արդեն իսկ ծանրաբեռնված է ՀՀ կառավարության համապատասխան որոշումներով և որոշման նախագծերով, առաջարկում ենք ՀՀ կառավարության պահուստային ֆոնդից միջեռամսյակային տեղաշարժերը կատարել 4-րդ եռամսյակից:
Միաժամանակ հայտնում ենք, որ Նախագծին կից ներկայացված հաշվարկում բացակայում են ըստ առանձին ծախսատեսակների հաշվարկ-հիմնավորումները (աշխատողների թվաքանակը և դրույքաչափերը, կոմունալ ծախսերի բացվածքը, դեղերի քանակը և արժեքը և այլ):
Բացի այդ Նախագծին կից ներկայացված հաշվարկի համաձայն՝ Հայաստանի Հանրապետությունում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների իրականացմանը տրամադրվող 2,910,000.0 հազ. դրամ գումարից 486,000.0 հազ. դրամը նախատեսվում է տրամադրել ՀՀ առողջապահության նախարարության «Սուրբ Գրիգոր Լուսավորիչ» ՓԲԸ-ի, «Ինֆեկցիոն հիվանդությունների ազգային կենտրոն» ՓԲԸ-ի և «Վնասվածքաբանության և օրթոպեդիայի գիտական կենտրոն» ՓԲԸ-ի 2020 թվականի ձևավորված շահութահարկի գծով պարտավորությունների կատարման համար:
Վերոգրյալի կապակցությամբ, հայտնում ենք, որ նախագծին կից ներկայացված նյութերից հնարավոր չէ հստակ պատկերացում կազմել խնդրո առարկա հարկային պարտավորությունների առաջացման հիմքերի և չափերի, հետևաբար նաև այդ գումարները պետական բյուջեից հատկացնելու նպատակահարմարության վերաբերյալ: 
Այս առումով, գտնում ենք, որ, նախ, անհրաժեշտ է քննարկել խնդրո առարկա՝ շահութահարկի գծով պարտավորությունների առաջացման հիմքերը, որից հետո քննարկել առհասարակ որևէ ուղղակի հարկի գծով պարտավորություն կատարելու նպատակով պետական բյուջեից միջոցներ հատկացնելու նպատակահարմարության հարցը:
Հաշվի առնելով վերոգրյալը՝ հայտնում ենք, որ նախագիծը լրացուցիչ քննարկման և հիմնավորման կարիք ունի:
	














Ընդունվել  է
Նախագծի հավելվածներում ՀՀ կառավարության պահուստային ֆոնդի տեղաշարժերը շտկվել են: 











Նախագծին կից ներկայացվում է շահութահարկի ձևավորման մասին տեղեկատվությունը:  



Առողջապահության նախարարություն
